
Spørsmål til budsjett, utval for plan og miljø  
Det vert vist til e-post av 12. november d.å. der representanten Geir Arne Isdahl ber om 

meir informasjon om f leire punkt til møte i plan og miljø.  

 

Svara vil verta handsama i Utval for plan og miljø sitt møte 24. november, i forkant av 

utvalsmøte vert det gjeve følgjande skriftlege svar: 

 

Driftskontroll VA 

Fitjar kommune har per i dag eit system for driftskontroll som ikkje er 

konkurranseutsett. Avtalen som i dag ligg føre er etter kommunedirektøren sitt syn ikkje 

god for Fitjar kommune. Ved utlysing av konkurranse sikrar me betre vilkår og legg til 

grunn eit system for driftskontroll som er i samsvar med våre krav. 

 

Byggstyringssystem for Svingen barnehage og Fitjar brannstasjon 

Eit byggstyringssystem skal sikra ei effektiv forvaltning av kommunale bygg. Bruk av 

sensorar og elektronisk kommunikasjon sikrar overvåking, kontroll og styring over 

sentrale faktorar som ventilasjon, lys, straum, varme, brann og tryggleik. Eit godt 

system for byggstyring kan redusera kostnader til vedlikehald og energibruk. Når Fitjar 

brannstasjon vart bygd vart det ikkje installert system for byggstyring, når Svingen 

barnehage vart bygd vart det valgt eit anna system enn det kommunen har for 

byggstyring på andre bygg. Systemet som vart valgt for Svingen barnehage har ikkje 

den venta kvalitet. Det er lagt opp til å inngå rammeavtale med ein leverandør for 

byggstyring. Midlar er avsett til prosjektering og gjennomføring. 

 

For vassverket er driftskontroll lyst ut i samband med ombygging av vassverket. I høve 

til avlaupspumpestasjonar må det takast i tillegg. I utgangspunktet ønskjer me å unngå 

å ha f leire parallelle driftssystem.  

 

Fallsikring tak på Rimbareid skule 

Det er ein del arbeid på taket av Rimbareid skule, dette gjeld særskilt arbeid med 

ventilasjonsanlegg.  Det er per i dag ikkje fallsikring for å sikra at arbeidet kan utførast 

på ein trygg måte. Tiltaket er å rekna som tiltak innan HMS. 

 

Utbyggingsavtale Sjøstrand eigedom 

I sentrumsplanen for Fitjar er det lagt opp til eit rekkjefølgjekrav for utbygging av 

strandpromenade/gatetun /kyststi. Det er gitt eit estimat knytt til kostnader for 

realisering av desse offentlege områda, dette estimatet er p.t. på kr. 5,4 mill. Når 

tiltaket er lagt inn i økonomiplanen er det gjort ut frå ein føresetnad av at Fitjar 

kommune må setje av midlar til å delta i ein slik utbyggingsavtale.  

Sjølve utbyggingsavtalen vert lagt fram for formannskap og seinare til kommunestyre i 

eiga sak. Illustrasjonen under viser ein illustrasjon om korleis eit ferdig utvikla område 

kan sjå ut: 

 

 
 

Ny stilling VA 

Det vert lagt opp til ei ny stilling innan VA, dette er i samsvar med revidert hovudplan 

for vatn. I hovudplanen er det også skildra risikovurderingar som ligg til grunn for 

behovet.  

 

Det er vurdert at med det omfanget som er knytt til fornying og oppfølging av anlegg vil 

det vera tenleg å auka kapasitet i eigen organisasjon framføre å kjøpa tenester.  

Stillinga er f inansiert innanfor dagens rammer, med ein lite auke på avløp tilsvarande kr. 

100 per abonnent utover deflator. Stillinga vil bidra til å løysa f leire av tiltaka som er 

vedtekne i ny hovudplan utan at det må kjøpast tenster.  

 

 

Med venleg helsing 

Fitjar kommune 

 

 

Steinar Dalland 

kommunedirektør 

 

       Steinar Dalland  

       kommunedirektør   

   

 
 

Dette dokumentet er elektronisk godkjent og sendt utan signatur 

